
[bookmark: _GoBack]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2023  ԹՎԱԿԱՆԻ ԴԵԿՏԵՄԲԵՐԻ 28-Ի «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ԿԱՏԱՐՈՒՄՆ ԱՊԱՀՈՎՈՂ ՄԻՋՈՑԱՌՈՒՄՆԵՐԻ ՄԱՍԻՆ» N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի անհրաժեշտությունը (նպատակը).
 Հայաստանի Հանրապետության կառավարության որոշման նախագիծը բխում է` 2024 թվականի նոյեմբերի 18-24-ը Երևանում  զինվորականների ըմբշամարտի աշխարհի 37-րդ առաջնությունը կազմակերպման և անցկացման նպատակով գումար տրամադրելու անհրաժեշտությունից:
  Ընթացիկ իրավիճակը և խնդիրները.
Հայաստանի Հանրապետության պաշտպանության նախարարությունը 1995 թվականից հանդիսանում է Ռազմական սպորտի միջազգային խորհրդի (CISM) անդամ, որը միջազգային օլիմպիական կոմիտեից (ՄՕԿ) հետո հանդիսանում է աշխարհի ամենամեծ մարզական կազմակերպությունը: Հայաստանի Հանրապետության պաշտպանությանության նախարարության զինծառայողները 2014 թվականից մասնակցելով այս կառույցի տարբեր առաջնություններին և Խաղերին, նվաճել են բազմաթիվ մրցանակային տեղեր: Հաշվի առնելով մեր զինծառայողների հաջողությունները, ինչպես նաև Հայաստանում ըմբշամարտի ավանդույթները և զարգացման ուղիները՝ Ռազմական սպորտի միջազգային խորհուրդը զինվորականների 2024թ. ըմբշամարտի աշխարհի առաջնության անցկացման իրավունքը վերապահել է Հայաստանի Հանրապետությանը: Ըստ նախնական տվյալների առաջնությանը մասնակցելու է ավելի քան 40 պետություն` մոտ 400 մարզիկներով:
Այս միջոցառումը հնարավորություն կընձեռնի ողջ զինվորական և մարզական աշխարհին ցույց տալու Հայաստանի Հանրապետության զինված ուժերի մարզական և կազմակերպչական կարողությունները: Միևնույն ժամանակ այն կնպաստի մշակույթային արժեքների և տուրիզմի զարգացմանը՝ այդ թվում հյուրանոցային, մշակութաին կենտրոնների և մարզական կառույցների վերականգմանը՝ իր հերթին հետք թողնելով  տնտեսությանը համընթաց զարգացմանը:
Կարգավորման նպատակը և բնույթը.
         Անհրաժեշտություն է առաջացել   2024 թվականի նոյեմբերի 18-24-ը  Երևանում  կայանալիք զինվորականների ըմբշամարտի աշխարհի  առաջնության  կազմակերպելու  համար Հայաստանի Հանրապետության կրթության, գիտության, մշակույթի և սպորտի նախարարությանը Հայաստանի Հանրապետության պահուստային ֆոնդից  հատկացնել 476241,6 հազար  դրամ:  (նախահաշիվը կցվում է):
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:
 Իրավական ակտի կիրարկման դեպքում ակնկալվող արդյունքը.
 Զինվորականների ըմբշամարտի աշխարհի առաջնության անցկացումը նպաստում է ըմբշամարտի  զարգացմանը,  մասսայականցմանը, Հայաստանի Հանրապետությունում ըմբշամարտի համար նախատեսված անհրաժեշտ գույքի համալրմանը: Առաջնության կազմակերպումը կամրապնդի Հայաստանի Հանրապետության հեղինակությունը ոչ միայն համաշխարհային մարզական այլև ռազմական ոլորտում:

Կապը ռազմավարական փաստաթղթերի հետ. 
«Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն»,
2021 թվականի օգոստոսի 18-ի «Հայաստանի Հանրապետության կառավարության ծրագրի մասին» Հայաստանի Հանրապետության կառավարության № 1363-Ա որոշում, 4.8 կետ,
Հայաստանի Հանրապետության ֆիզիկական կուլտուրայի և սպորտի ոլորտների 2023-2030 թվականների զարգացման ռազմավարությունը և ռազմավարության գործողությունների պլանը և Հայաստանի Հանրապետության կառավարության 2023 թվականի դեկտեմբերի 7-ի N 2145-Լ որոշում.   
· Կառավարությունը միջազգային մրցասպարեզում մարզական նվաճումներ գրանցելու համար խրախուսելու է մարզական բարձր արդյունքները և աջակցելու մարզական ֆեդերացիաների գործունեությանը,
· Հայաստանի Հանրապետության կառավարությունը աջակցելու է ․․․Հայաստանի մարզական հեղինակության բարձրացմանն ուղղված միջազգային մարզական այլ միջոցառումներին Հայաստանի Հանրապետության մարզիկների մասնակցությանը։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
       Չկան:


